
Мәртебе

Жалпы баспасөздің қай буыны болса 
да оның сапасы мен маңыздылығы 
жағынан бірдей дәрежедегі екі мәсе
леге, яғни материалдықтехни калық 
база мен журналист және полигра
фист кадрларға байланысты. Себебі 
газеттің әсем безендіріліп, уақытында 
шығуы да, мазмұнды әрі өткір болуы 
да осы екеуінен туындап жатады. 
Материалдықтехникалық база дегенде 
аудандық газет редакцияларының жай
күйі мәз емес еді. Газет компьютерде 
теріліп, облыстық полиграфияда ба
сылып, кейін аудандық баспаханалар 
жабылып, жұмысын тоқтатуға мәжбүр 
болды. Сол сияқты аудандық газеттерді 
кадрлармен жасақтау мәселесі де 
түпкілікті шешімін таппады. Бұл ретте 
полиграфиялық базасы нашар, тұрғын 
үймен қамтамасыз ете алмайтын, 
жалақысы төмен, өз қабілетін көрсету 
мүмкіндігі аз газет редакцияларына жас 
кадрлар келе бермейді. Оның үстіне 
неге екені белгісіз, Қазақ Мемлекеттік 
университетінің журналистика фа
куль тетінің болашақ мамандарын 
ау дандық газеттердің қызметіне бағ
дарламады. Осыдан аудандық газет
терде өз мамандығы бойынша жұмыс 
таба алмағандар келіп істеді. Тіпті 
кейбір аудандық газеттерде мектеп бі
тірген, мамандықтары жоқ жастар келіп 
жұмыс істеді. Міне, осы мәсе лелерге 
байланысты газеттің маз мұнын байы
тып, сапасын жақсарту жө нінде сөз 

қозғаудың өзі мүмкін емес еді.
Сол кездерде ел арасында ау

дан дық басылымдар жөнінде әртүрлі 
пікір айтылды. Бірі облыстық га зет
терді нығайтып, аудандық газеттерді 
жабуға саяды. Бірақ мұның көңілге 
қон бас жағы көп. Өйткені газет үгіт ші
лікнасихатшылық және ұйымдасты
рушылық қызмет атқарады. Жергілікті 
жерлердегі хабарлама органдарын 
өзінің саясаты мен идеологиясын, 
ұйым дастырушылық және идеялық 
тәр бие жұмыстарын іске асырудың 
маңызды құралы болып отырғанда 
ау дандық газетті жабудан не ұтамыз? 
Оның үстіне облыстық газетті қанша 
нығайт қанмен де, ол бірнеше аудандық 
газетті алмастыра алмайды.

Әрине, аудан әкімдіктері құрыл
тайшысы ретінде аудандық газеттерге 
басшылық жасап, бюджеттік сала 
қызметкерлеріне нұсқау беріп, жергілікті 
басылымдарға жаппай жазылуға ықпал 
етті. Аудандық бюджет қаржысынан 
жергілікті газет бетінде ақпараттық
насихат жұмысын жүргізуге азынаулақ 
қаржы да бөліп отырды. Алайда кейбір 
аудан әкімдіктері ішкі саясат арқылы 
аудандық газеттерді бақылауға алып, 
сыни материалдар жазуға шектеу 
қойды. Ауданның әлеуметтік өміріне 
қа тысты өзекті мәселелер айтылған 
материалдарды алдырып тастап, об
лыстық полиграфияға бастыруға рұқ
сат бермеді. Өйткені олар газетте 

өткір мәселелердің көтерілуін өздеріне 
нұқсан келтіру деп түсінді. Осыдан 
журналистерге аудан өмірін жанжақты 
зерттеп жазу талабы адыра қалды. 
Сөйтіп аудандық газет аудан әкімдігінің 
бюллетеніне айналды.

Жасыратын несі бар, өтпелі ке
зең нің нарық қиыншылығы аудандық 
«Жалағаш жаршысы» газетінің уақы
тылы шығуы мен таралымына да кері 
әсерін тигізбей қоймады. Нарықтың 
талабына төтеп бере алмай қаржы 
тап шылығынан бірқатар мекеме мен 
кәсіпорын жабылып, жұмысын тоқтат
ты. Жекешелендіру саясатымен өз 
ал  дына енші алып бөлініп кеткен 
майда қожалықтардың жұмысы алға 
бас пады. Соның кесірінен бюджет 
қар жысына қаражат түспеген соң 
аудан экономикасы да күрт төмендеп 
кетті. Міне, осы кезеңде тығы рық
тан жол таба алмай қиналған ха
лыққа жекешелендіру саясатының 
мақ сатын түсіндіріп, елді бөлінбей ірі 
ша руа шылыққа бірігіп жұмыс істеуге 
шақырған мақалалар аудандық газет 
бетінде айшықты орын алды.

Тоқсаныншы жылдардан кейінгі 
экономикалық дағдарыстың кесірінен 
газеттің таралымы күрт азайып кетті. 
Амал жоқ, газеттің жылдық жазылу 
қаржысын аудан шаруашылықтарымен 
ұн, күріш, мал алу арқылы есептеуге 
тура келді. Ең алдымен қағаз тап
шылығына ұшырадық. Бұрын аптасына 

«Жалағаш жаршысы» 
тәуелсіздік жылдарында

Еліміз егемендік алған тәуелсіздік жылдарында бұқаралық ақпарат құралдары қоғамдық-
саяси өмірдің шын айнасы болуға мүмкіндік алды. Алайда Қазақстан журналистері үшін 
барлық жағынан даңғыл жол ашып, үнемі олардың бастарынан сипай қоймады. Мемлекеттік 
басылымдарға қымбатшылықтың қылбұрауы түсіп, тығырықтан жол таба алмай қиналды. Кеше 
ғана еркін газет иесі болған редакторлар қаражат көзін табу үшін қалталы қожайын немесе билік 
жүйесіндегі шенеуніктердің шын мәнінде қолбаласына айналды. Осының өзінен-ақ баспасөздің 
шынайы бостандығына жету үшін тек цензураны ғана жою жеткіліксіз еді. Кедейшілік жағдайдан 
арылып, рухани бостандықпен қатар экономикалық еркіндіктің де ауадай қажет екені мойындалды. 
Газеттердің құрылтайшы құрылтайшылары журналистердің шығармашылық бостандығына 
тікелей қол сұқпаса да өз ықпалын жүргізіп отырды. Осыдан қаржы тапшылығынан газет басып 
шығару ісі үлкен мәселеге айналды. 

үш рет шығып келген газетіміз 1991 
жылы сәуір айынан екі, 1992 жылдан 
бастап бір рет шығатын болды. Соған 
байланысты штат кестесі де қысқарды. 
Соған қарамастан екіқабатты баспа 
үйіндегі жұмыс бір сәтте толастаған 
емес. Журналистер мен баспагерлердің 
жаңаша ізденісі мен жанқиярлық 
еңбегінің арқасында газет уақытылы 
басылып шығып, оқырмандармен 
қауышып жатты.

Еліміз тәуелсіздік алғаннан кейін 
жаңа кезеңдер қайта құру, нарық тық 
қатынасқа көшу, қоғамды демо кра
тияландыру процесстері бас талды. 
Міне, осы уақыттарда аудан дық ба
сылым халық арасында үгіттүсінік 
жұмыстарын атқарып, тәуелсіздігіміз
дің жемістері мен жеңістері жайлы 
жазып келеді. Газеттің кезекті сан
дарында уақыт талабымен үндескен 
жаңа айдарлар мен арнаулы беттер 
жарық көре бастады. Мәселен, ауыл 
жылына байланысты «Ауыл келбеті», 
имандылық, адамгершілік тәрбиесін 
беретін «Тағылым», жастарға ар нал
ған «Толқын» секілді арнаулы бет
тер беріліп, тіл мәртебесін көтеру, 
сыбайлас жемқорлыққа қарсы күрес, 
кәсіпкерлікті дамыту, салауатты 
өмір салтын насихаттау бағытында 
және мәдениет, білім, денсаулық са
ла сындағы жетістіктер қамтылып 
келеді. «Әкім бол, халқыңа жақын 
бол» айдарымен аудан әкімінің ха
лық пен кездесулерінде айтылған 
ұсы ныспікірлер журналистердің на
за рынан тыс қалған жоқ. Әсіресе 
ауыл дарға қатысты ауызсу, аяқсу, 
жарық, жол жөндеу, тұрғын үй салуға 
бай ланысты мәселелер газет арқылы 
қоғамдық қозғау салып, шешімін 
тауып жатты. Аудандық басылым үгіт
насихат жұмыстарын жүргізумен қатар 
тұрғындардың талаптілегін жеткізіп, 
билік пен халық арасындағы алтын 
көпірге айналды.

Жүгіруден
марафон өтті

Мемлекеттік тіл –
қызмет тілі

Өткен сенбіде аудан әкімінің орынбасары Ғани Сүлейменовтің 
қатысуымен Жалағаш ауданының 85 жылдығына және 
мемлекеттік қызметшілер мен Қазақстан полициясы күніне орай 
«Марафон – 2024» атты ұзақ қашыққа жүгіруден аудандық жарыс 
өтті. Оған аудан бойынша 400-ге жуық адам қатысып, жүлделерді 
сарапқа салды. 

Марафон ереже бо йын 
ша Дәуімбай елді меке нін дегі 
«Рәміздер» аллеясы нан бас
тау алды. Одан кейін мара
фон шылар кент көшеле рімен 
жү гіріп өтіп, орталық ста дион 
ал  дын дағы мәре сызы ғына ке
ліп тоқтады.

Жалпы бұқа ра лық спортты 
дамыту мақ сатындағы спорт
тық шараға мемлекеттік меке
мелердің қыз мет керлері, 
жас тар, еріктілер және аудан 
тұр  ғындары қа тысты. 

– Нағыз біліктіліктің образы 
– тек жақсы маман ғана емес, 
жанжақты дамыған адам. Ал 
спорт – теңдестірілген да му

дың маңызды құрам дас бө
ліктерінің бірі. Аудан жастары 
спорттан ада емес. Олар тек 
ауданның ғана емес, облыс, 
тіпті рес пуб лика көлемінде 
көк байра ғы мызды желбіретіп 
жүр. Бүгінгі марафонның 
басты мақсат ы – сол мамандар 
арасындағы қашыққа жү
гіретін төзімділерін анықтау. 
Ма рафонға ауданның әр ауы
лынан, кент мекемелерінен 
400ге жуық қызметкер қа ты
су да. Ендеше салауатты өмір 
салтын ұстануды мақсат ет кен 
әрбіріңізге сәтті лік ті лей мін, 
– деді аудан әкі мі нің орын
басары. 

Жарыс нәтижесі бойынша 
І орынды Бұқарбай ба тыр 
ауылынан келген  Бекнұр 
То лы байұлы жеңіп алды. ІІ 
орын ды да дәл осы ауы лдан 
келген Нұр жан Шаймырзаұлы 
иеленсе, Жа лағаш кентінің 
тұрғыны Ас қар Бисембай үз
дік үштікті тү йіндеді. Одан 
бө лек IVV орын иеленген қа
тысушыларға ын та ландыру 
сый лықтары мен ал ғыс хаттар 
та бысталды. Же ңім паздар 
қар   жылай және бағалы сый
лық тар ға ие болды

«ЖЖ» ақпарат

Әр адамның азаматтық қасиеті өз халқын, 
өзінің атамекенін қалай сүюімен, өз ана тілін қалай 
білуімен өлшенбек. Әркімнің тілге деген құрметінен 
өз анасына, өз ұлтына, өз Отанына деген құрметін 
білуге болады. Ана тілін ұмытқан адам өз халқының 
өткенінен де, болашағынан да қол үзеді. 

Қазақ тілі – халқымыздың рухани байлығы, 
атадан балаға, ұрпақтанұрпаққа мирас болып 
қалып отырған баға жетпес асыл мұра. Ана тілдің 
қасиеті туралы қанша айтсақ та таусылмайды. 
Азаматтың қолындағы барлық асыл заттары тозады, 
жоғалады, ал тіл – тозбайтын ең қымбат мұраның 
бірі. «Ана тілі дегеніміз – сол тілді жасаған, жасап 
келе жатқан халықтың баяғысын да, бүгінгісін де, 
болашағын да танытатын, сол халықтың мәңгілігін 
айқындаушы басты құрал. Ана тілін тек өгей ұлдары 
ғана менсінбейді, өгей ұлдары ғана аяққа басады» 
деп Ғабит Мүсірепов айтқандай, елдің болашағын, 
тілдің болашағын сақтау – баршаның міндеті. 
Қазіргі жаһандану кезеңінде еліміздің ақпараттық 
кеңістігін әлемдік стандарттарға сай кеңейте отырып, 
мемлекеттік тілді ұлттық қауіпсіздіктің маңызды 
бір нысаны ретінде жетілдіруді және қорғауды 
қамтамасыз еткеніміз абзал.

Тіл мәселесі күн тәртібінен түспейді. Бұл жөнін де 
Президент Жолдауларында, стратегиялық, бағдар
ла малық мақалаларында да кеңінен айтылып жүр. 
Жол дауларда мемлекеттік тіл саясатын дамыту 
мақсатында жаңа бағыт ұсынылып келеді. Бұл 
әрбір қазақстандық үшін бүгінгі күннің талабына 
орай әр адамның тұлғалық дамуына септігін 
тигізеді. Дегенмен біз ана тілімізді ұмытпауға, оны 
таза әрі мәдениетті түрде қолдануға, мемлекеттік 
тіл саясатының жаңаша қарқынмен да муына үлес 
қосуға тиіспіз. Бұл – біздің ұлт алдындағы, тәуелсіз 
ел алдындағы парызымыз.

Салтанат КӘЛМЕНОВА,
аудандық полиция бөлімінің тәрбие және 

кадр жұмысы тобының инспекторы 

Мемлекеттік тілді өркендету – 
баршамызға міндет. Мемлекеттік 
саясаттың басым бағытының бірі 
ана тілді жан-жақты дамыту болып 
табылады. Қоғамда қазақ тілінің 
мемлекеттік дәрежесін нығайту 
еліміздің саясатының басты 
басымдығы болып қала береді. 
«Мемлекеттік қолдау мүмкіндігі жоғары 
салаларда қазақ тілінің қолданыс аясы 
едәуір кеңейіп келе жатыр» деп айтуға 
толық негіз бар.

Маман мерейі

Біз барғанда дәрігерлер пала та лар
ды аралап, науқастардың халжайын 
білсе, мейірбикелер дәрідәрмек пен 
укол уақытына дайындауда. Науқас
тардың бірі сондағы мамандар кеңесіне 
жүгінсе, енді бірі аурухана ішіндегі 
қал пына кел тіру кабинетінде арнайы 
аппараттармен ем қабылдауда. Жатын 
бөл мелері таптаза, кіреберісінде бір 
жағында әжет ханасы, бір жағында суға 
түсетін бөлмесі орналасқан. Бар лық 
па ла тадағы бұл бөлмелер тү гел дей 
іске қо сылған. Палатаға кір генде емде
лу шілермен азынаулақ сұх бат тас қан 
болатынбыз. Мұндағы кісілер «Бөлімнің 
дәрігерлері – жанжақты өте білікті 
мамандар. Науқастардың диагнозын 
қоюда, емдеу шараларын жүргізуде 

көңілімізден шығады. Ауырып күрделі 
халде келіп, қазір біраз қалыпқа түсіп, 
аяққа тұрып жатырмыз. Енді бірнеше 
күн ем қабылдасақ, құлан таза айығып, 
отбасымызға оралатынымызға се не
міз» дейді.

«Терапия» бөлімінің мең герушісі – 
Әзизбек Жәмкеев. Жалпы бұл бөлімде 
2 пост бар, 3 дәрігер, 1 аға медбике, 
жалпы 18 медбике, 14 кіші аяжан бар. 
Бөлімше 33 төсек орын нан тұрады. 
Оның ішінде 10 кардио логиялық, 10  
неврологиялық, 10 тера  пиялық, 3 рев
матологиялық төсек орын. Ал тера
пияның күндізгі стацио на рында 15 
төсек орын бар. Ақылы палатада 2 
орын қарастырылған. Барлық бөлме
лер кең, таза, жылы сумен қам тамасыз 

етілген. Палаталар 2 және 4 орындық 
болып бөлінеді. 

– Менің қызмет етіп жүргеніме 15 
жыл болды. Емханада жалпы 3 тера
певт маман бар. Әрқайсысымыз кү
ніне кем дегенде бес, тіпті кейде он 
шақты науқас қабылдап, ауруханада 
барлық тексеру жұмыстарын жүр гізе
міз. Осылайша күнде науқас қабыл
дағандықтан ба, бір жыл бойы бө
лім шеде бір бөлме де науқассыз 
қал  майды. Кейбір науқастар естен та
нып, есін жоғалтып келеді. Негізі ол – 
ең қиын аурулардың бірі, себебі адам 
өз есін жоғалтып, өзінөзі игере ал май 
қалады. Сол кездері іштегі барлық 
мейірбикелер, аяжандар бәріміз жұмы
лып тыныштандыруға ты рыса  мыз, – 
деген бөлімнің меңге ру шісі Әзизбек 
Жәмкеев ақха латты абзал жандар 
деген атқа лайық ты болу әр медицина 
қызмет керінің міндеті еке нін айтады. 

«Дені сау адам – қоғамның басты 
байлығы» деп ғалымдар ай тып кеткен. 
Осы жолда қазірдің өзінде дәрігерлер 
белсенді кірісіп жұмыс жа сауда. Соның 
бірін мысалға алсақ, «Терапия» бөлімі 
осы кезде халық ден саулығын сақтау 
және қорғау бары сында айтарлықтай 
жақсы жұмыстар атқарып жатқаны 
белгілі. 

Өткен жылы бұл бөлімге  1 547 нау
қас түскен.  Емделіп жазылып шыққан 
науқастар саны – 1 532. Ал биыл 5 
айда осы бөлімге түскен науқас саны 
783 болса, емделіп шыққаны – 753.

Жалпы «Терапия» бөлімінің жұмы
сы күрделі. Мұнда көптеген диаг
ноз дағы науқас тар емделеді. Мә
се лен, жүректің ишемия лық ауруы, 
ар те раильды гипертензия, өкпенің 
со зылмалы обструктивті ау ру ла ры, 
бронх демікпесі, қант диа беті, ане
мияның ауыр дәрежелі түрлері, рев
матологиялық аурулар, церебро вас
кулярлы ауру мен дисциркуляторлы 
энцефалопатия, ми қан айналымының 
жедел бұзылысының салдары, эплеп
сия, бел омыртқаларының остеохон

дрозы, протрузиясы, грыжасы және 
со зылмалы пиелонефрит, созылмалы 
холецистит пен созылмалы панкреатит 
сияқты көптеген ауру түрлері бойынша 
емдом жасалады. Алайда бөлімде 
білікті дәрігерлер де, жұмысына 
жауапты медбикелер де жеткілікті 
бол ған дықтан науқастардың аман
есен үйіне оралуына көмектесіп, 
ауруханадан шығарда тек алғыс 
алатын көрінеді.

– Мен емханаға қатты ауырып, жағ
дайым күрделі күйде түстім. Қазір осы 
«Терапия» бөлімінің дәрігерлері мен 
қыз меткерлерінің арқасында аяққа 
тұрып, жағдайым жақсарып қалды. 
Әр қызметкер өз жұмысын тиянақты 
әрі ұқыпты атқарады. Халықпен сөй
лескен уақытта да жылы сөйлесіп, 
көңілімізді тауып отырады. Жалпы 
ақ ха латтыларға деген алғысым шек
сіз, – дейді ем алушы Қарлығаш 
Қолтайқызы.

Уақытпен санаспайтын дәрігерлер 
кез келген шақта науқас жағдайы 
нашарласа, бүкіл жұмысын ысырып, 
ауруханаға жетіп келеді. Тіпті сенбі, 
жексенбі күндері де демалуы екіталай. 
Себебі адамдар өзінің шексіз байлығы 
денсаулығын дәл осы дәрігерлерге 
сеніп тапсырады. Ақхалаттылардың 
халық арасында абзал жандар деген 
атауға ие болуы да содан болар.

Қазір медицина қарқынды дамыған. 
Диагностикалық мүмкіншілігі де арт
қан. Дәрігерлер жүргізіп жатқан ем
дом шипа болып, тіпті ағзаларды ал
мастыру оталары өмірімізге батыл 
түрде енгізілді. Көптеген қатерлі ин
фек циялық аурулардың елімізде 
мүлдем жойылғандары да бар. Өйткені 
қазіргі дәрігерлер ол аурулардың 
шығу себебін, зерттеу жолдарын, кли
никалық белгі лерін, емдеу тәсілін және 
профилак тикалық ісшараларды жақсы 
біледі.

Ақнұр АЛТЫНБЕК

Ел денсаулығын 
күзеткен

Әлемде ешқашан өшпейтін, даму үстінде жүріп 
отыратын мамандықтың бірі – медицина саласы.  
Медицинасы дамыған елдің болашағы жарқын болмақ. 
Өйткені медицина дамыса, елдің денсаулығы жақсарады, 
осылайша қоғам дамиды. Ал мемлекеттің басты байлығы 
адам десек, әрбіріміздің денсаулығымызды бақылайтын 
ақхалатты абзал жандардың қоғам алдындағы еңбегі 
еселі екені айтпаса да белгілі. Бүгін біз де жыл бойы 
науқас үзілмейтін аудандық ауруханадағы «Терапия» 
бөліміне барып, ақхалаттылардың тынымсыз еңбегін, 
қарапайым халықтың дәрігерлерге деген ризашылығын 
көріп қайттық.

Кейіпкеріміз 2004 жылдан бастап 
аудандық ем ханада кардиолог дә
рігер болып қыз мет етіп келеді. 
Әріп тестерінің ай туынша, ол үне
мі білімін жетілдіріп, бі ліктілігін арт
тырып отырады. Биыл облыс әкімінің 
және ҚР Денсаулық сақтау ми нис
трлігінің қолдауымен Қа зақс тан 
Республикасының Стамбул қала
сындағы бас консулы А.Нури диннің 
үйлестіруімен медицина қыз метінің 
ауқымды әрі сапасы жағынан ең 
озық халықаралық дәрежедегі Me
morial Sisli hastanesi клиникасында 
кар диология саласы бойынша білімін 
жетілдіріп келген. 

– Ақнұр Ханзуллақызы – білікті ма
мандардың бірі. Ол 2018 жылдан бері 
аудандық емханаға холтерлік тәуліктік 
ЭКГ және тәуліктік артериалдық қан 
қысымын зерттеу (СМАД), былтырдан 
бастап жүрек УДЗ (ЭХОКГ) зерттеу 
түрлерін алғаш рет енгізген. Ол осы 
аталған зерттеулердің арқасында 
көп  теген науқастар өздеріне білін
бейтін аритмия түрлері және жүрек 
бұлшықетінің қан айналыс бұзы л
ы сын, жүректің туабітті және жүре 
пайда болатын ақауын ерте анық тап, 
облыстық, республикалық дең гейде 
коронарографиялық және электрфи
зио логиялық зерттеуге, сонымен 
қа тар жүректің ашық отасына жол
дап, дер кезінде науқастардың ем 
қабыл дауына өзіндік үлесін қосып 
отыр, – дейді аудандық аурухана 
бас дәрігерінің емдеу ісі жөніндегі 
орынбасары Гүлсім Қаюпова. 

Ресми деректерге сүйенсек, әлем
де әрбір оныншы адам жүрек қан та
мырлары ауруына шалдығады екен. 
Дәрігер Ақнұрдың айтуынша, күнделікті 
күйбең тіршіліктен босамайтын тұр
ғындар дер кезінде тексерілмей, уақыт 
жоғалтып жатады. Саулығына салғырт 
қарайтын жандарға кейіпкеріміз уақы
тылы тынығып, дұрыс тамақтануды 
ұсынды. Сондайақ ол қазіргі таңда 
аурудың «жасарып» бара жатқанын 

да жасырмады. Бұл дегеніміз бұған 
дейін бұл дерт түрімен егде жастағы 
адамдар ауырса, қазір бұл сырқатқа 
жастар да жиі шалдығады деген сөз. 

– Жұмысқа жарамды жастар ара
сында жүрек қан тамыры ауруы қа зіргі 
уақытта жиілеп тұр. Мысалы, был
тыр осы уақытта миокард инфаркт 
ауруымен 10 науқас ауырса, биыл 
14 адамға көбейген. Жыл басы нан 
бері холтер мониторлаудан анық
талған ауытқулар саны – 182. Оның 
ішінде 71 адамнан жүрек ырға ғы ның 
бұзылысы анықталды. Ал қан айна
лымының бұзылысы 106 адам нан 
анықталып отыр. Біз бұл науқас тар
ды коронарографияға және электр
физиологиялық зерттеуге жоспарлап, 
порталға салып жатырмыз. Сонымен 
қатар бізде жүрек ишемиялық ауруы 
және артериялық гипертензия мектебі 
жұмыс жасап тұр. Онда жүрек қан 
тамырлары ауруларының алдын алу 
жөнінде мағлұматтар беріліп отырады, 
– дейді дәрігер.

Ақнұрдың сөзінше, жүрек қан 
тамыры ауруларының алдын
алудың бірденбір жолы салауатты 
өмір салтын қалыптастыру. Дене 
белсенділігін арттырып, көкөніс 
пен жемісжидектерді жиі қолдану. 
Жүректің ише мия лық ауруына әкеліп 
соғатын бірденбір себеп – салауатты 
өмір салтын қалыптастырмау, 
артық салмақпен зиянды сусындар 
тұтыну.Сырқаттың белгілері төс 
артын қыздырып, күйдіріп тұрғандай 
сезімнің пайда болуымен басталады. 
Сондайақ ауру әдетте кеуденің сол 
жақ бөлігі мен жауырын аралығына 
таралады. Ұзақтығы – 510 минут. 
Суық тер шығып, жүрек айнып, 
тыныс тарылатын кездер де болады 
екен. Ол адамдар аурудың осындай 
белгілерін байқаған сәттен бастап 
уақыт жоғалтпай дә рігердің көмегіне 
жүгіну қажеттігін ескертті. Сондай
ақ ол науқас жедел жәрдем көлігі 
келемін дегенше таза ауада отырып, 

денесін қысатын киімдерден босатып, 
1 түйір аспирин дәрісін шай нап жұту 
қажеттігін де айтты.

– Холтерлік зерттеу арқылы нау
қас тардан жүректің баяу соғуын анық
тай мыз. Осы құрылғыны 11 адам
ға кигізу арқылы жүректің соқ пай 
қа латын кезеңін немесе жүрек ырға
ғының бұзылысын 24 сағат ішінде 
анықтап, облыстық медициналық ор
та лықтың кардиология бөліміне жол
дадық. Олар сол жерден науқасқа 
бірден электрокардиостимулятор 
құ  рыл ғы сын орнатып береді. Сол 
құ рылғы арқылы жүрек ырғағы 
бірқалыпты қалыпқа түседі. Сондай
ақ науқас әр 6 ай сайын құрылғысын 
тексертіп, кар диолог маманнан кеңес 
алып отырады, – дейді ол. 

Бүгінгі таңда жүрек қан тамыры 
ауруларының қатарында жиі кез де
сетіні – жүректің ишемиялық ауруы,  
артериялық гипертония, созылмалы 
жүрек жеткіліксіздігі, қан қысымының 
жоғарылауы, миокардиодистрофия, 
түрлі жүрек ақаулары және аритмия. 
Кардиолог Ақнұр Ханзуллақызының 
айтуынша, аталған аурулардың ішінде 
ең қауіптісі – жүректегі ірі қан тамыр
ларының бітелуі.

– Инфарктке 40тан асқан ер адам
дар көбірек шалдығады. Оған алып 
келетін бірден бір себеп – салауатты 
өмір салтын сақтамау. Оның 
алдын алу үшін қан құрамындағы 
холестериннің артпауын қадағалау 
керек. Инфаркттің алдын алудың бір
ден бір жолы – дәрігер кеңесін алып, 
холтерлік тексерістен өту, – дейді 
дәрігер. 

Айта кетейік, науқастарға ота об
лыстық, республикалық деңгейде 
Астана, Алматы қалаларында жаса
лады. Бүгінде жыл басынан бері 14 
адамға жүрек қан тамырлары ауруы 
бойынша облыстық медициналық 
ор талықтың көмегімен күрделі ота 
жасалған. Кардиолог Ақнұр қазіргі 
таңда ота жасалған науқастардың жағ
дайы жақсы екенін, олар диспансерлік 
есепке алынып, үнемі бақылауда 
ұстайтынын айтты. Сондайақ диаг
ноздарына сай оларға ҚР Денсаулық 
сақтау министрлігінің №75 бұйрығына 
сәйкес тегін дәрідәрмек беріліп, са
уық  тыру орталықтарына ем алу үшін 
жолданып отырады. 

Ақтоты ЕРЖАНҚЫЗЫ

Жүрек ауруы жас талғамайды
Соңғы жылдары ауданда жүрек ауруымен 

ауыратындар қатары күрт көбейген. Бұл дерт бойынша 
диспансерлік есепте  2 945 адам тұр. Бүгінде аталған 
дерттің асқынып, жастар арасында кең таралуы 
аудан тұрғындарын мазалап жүрген көкейтесті 
мәселе. Сондықтан осы сұрақтың жауабын білу үшін 
біз аудандық емхананың кардиолог дәрігері Ақнұр 
Кәметовамен сұхбаттасқан болатынбыз.

Ол бөлімшенің тазалығы, медициналық бұйымдардың 
талапқа сай болуын қадағалап, ауыр жағдайдағы 
науқастарға көмектесу сынды жұмыстарды қатар алып 
жүреді. Төзімділік пен шыдамдылықты бойына қатар жиған 
бұл саладағы еңбеккерлердің жұмысы ауыр, еңбегі адал. 
Сырт көзге қарапайым болып көрінгенімен бұл жұмыстың 
қоғамға, науқастардың саулығына тигізіп жатқан пайдасы 
мол.  

  – Айнұр науқастармен жақсы тіл табысады. Жұмысы 
тиянақты, таза. Берген тапсырманы дер кезінде орындап, 
өзінен кейінгі жастарға үлгі болып келеді. Өзіңіз білетіндей, 
бұл бөлімшеге әртүрлі сырқат түрімен ауыратын 
науқастар түседі. Жыл он екі ай науқас үзілмейтін бөлімше 
болғандықтан, мұнда келушілер қатары басқаларға 
қарағанда көп. Қазір бұрынғыдай емес, тазалықшылардың 
жұмысы көбейіп, жауапкершілігі артты. Бұрынғы аурухана 
шағын болғандықтан тазалайтын аймақтары да аз 
болатын. Ал қазір жаңа ғимараттың іші кең, сондықтан 
тазалықшылардың да жұмысы ауқымды. Бөлімшелер 
де бірбірінен алшақ орналасқан. Қазір жағдайы ауыр 
науқастарды арнайы арбамен қажетті мамандардан кеңес 
алуға немесе узи, рентгендерге осы тазалықшылар алып 
барады, – дейді аудандық аурухана бас дәрігерінің емдеу 
ісі жөніндегі орынбасары Гүлсім Қаюпова. 

Кейіпкеріміздің анасы осы «Терапия» бөлімінде кіші 
аяжан болып қызмет еткен. Айнұр мектеп бітірген жылы, 
яғни 1989 жылы анасы қатты сырқаттанып қалғандықтан 
ол анасының орнына жұмыс істеп, оқуға құжат тапсыра 
алмаған. Артында мектепте оқитын және мектеп жасына 
жетпеген 6 бауырын жеткіземін деп анасының орнына 
жұмысқа шыққан кейіпкеріміздің еңбек жолы бүгінгі 
жас ұрпаққа өнеге. Себебі ол жастайынан еңбекке 
етене араласқан. Ол кезде аурухана кент орталығынан 
алысырақ орналасқан. Десе де жолдың қашықтығына 
қарамай, еңбектен қол үзбеген Айнұр бергі беттен арғы 
бетке дейін су тасып, «қыстың қамын жазда ойла» 
демекші, жаз маусымында отын шауып, қыста сол отынды 
қолдап жағатынын, қыстың күні мұздай сумен еден 
жуатынын айтты. Осыданақ тазалықшы апаларымыздың 
бөлімшеде тек тазалық жұмысымен ғана шектелмей, кез 
келген жұмысын дөңгелентіп әкететінін түсінуге болады. 

– «Еңбектің наны тәтті» демекші, еңбектенген адам 
далада қалмайды. Жұмыстың оңайы жоқ. Барлық жерде 
қиындық болады. Күнде түрлі науқас түсетіндіктен 
әртүрлі жағдайлар болып жатады. Бірақ Аллаға шүкір, 
ешқайсысынан жаман пікір алған емеспін. Тазалық 
саласында жасаған еңбегім ешқашан елеусіз қалған емес. 
Жаны қиналып жатқан жандарға көмектесіп, қол ұшын 
созу арқылы олардың алғысы мен батасын алудамын, – 
дейді кейіпкеріміз.

Біз барған бөлімшеде бұрын бар ғұмырын осы 
аудандық аурухананың тазалығына арнаған ардагер 
Мәрия Нұрмаханова ем алуда. Мақаламыз осы сала 
қызметкері туралы болғандықтан апамыздың жағдайын 
сұрап, ол кісіден еңбек еткен жылдарынан естелік айтып 
беруін өтіндік. 

– Мен ең алдымен Сақы Қалыбаев деген ағамыздың 
шақыртуымен 1966 жылы аудандық ауруханада от 
жағушы болып қызмет еттім. Кейін хирургия бөлімшесінде 
тазалықшы болдым. Бір ғана бөліммен шектелмедік.  
Дәрігерлеріміз «үйренесің, істей аласың» деп сенім артып 
тұрғанда «қолымнан келмейді» деп айта алмай, кірісіп 
кете беретінбіз. Бүгінгі жас тазалықшыларды көріп, өзімнің 
жастық шағым есіме түсіп кетті. Қазір шүкір ғой, барлық 
жағдай жасалған. Бұрынғыдай қиыншылық жоқ. Аурухана 
басшылығы мен дәрігерлеріне алғысым шексіз. Маған 
аурухананың ардагері ретінде қарап, күнітүні емшара 
жүргізуде, – дейді ардагер Мария Нұрмаханова. 

Айта кетейік, аудандық аурухананың 8 бөлімінің әр 
бөлімінде 5 тазалықшы, 8 ас таратушы, 8 шаруашылық 
аяжаны мен дәлізге жауапты 5 тазалықшы бар. 
Олар науқастармен жылы сөйлесіп, оларға күтім 
жасап, жиіркенбей астыүстін ауыстырып, таза жерде 
ем қабылдауын қамтамасыз етеді. Жұмысының 
қиыншылығына сабырлықпен төзіп, адал асын маңдай 
термен тауып жүрген кейіпкеріміздің жұмысы көпке үлгі 
екені айтпаса да түсінікті. 

Ақтоты БҮРКІТБАЙ

Тазалық сақшысы 
Айнұр Шоқанованың аудандық 

аурухананың «Терапия» бөлімінде 
тазалықшы болып жұмыс істеп келе 
жатқанына биыл – 35 жыл. Таңнан қара 
кешке дейін ерінбей еңбек етіп, тазалық 
жүргізетін кейіпкеріміздің жұмысы – 
бүгінгі жастарға өнеге. 

Ақнұр Кәметова, кардиолог дәрігер:

қоғам

басы 1-бетте

Кешегі Кеңес өкіметі өмір сүрген 
кезеңде аудандық газеттердің барлығы 
партия комитеті мен еңбекшілер депу
таттары аудандық атқару комитетінің 
құрылтайшылығымен жарық көрді. Ке
ңес тік дәуірде таралу аумағына қара
мастан мерзімді басылымдар біртұтас 
«Жер жүзі пролетарлары бірігіңдер!» де
ген ұранмен шықса, екінші дүниежүзілік 
соғыстан кейін бұл ұран «Барлық ел
дер дің пролетарлары бірігіңдер!» деп 
өзгертілді. Ал еліміз егемендік алған 
тәуелсіздік жылдар басылымның бет
бейнесі, құрылымына өзгеріс әкелді. 
Бар лық елдің пролетарларын бірігуге 
ша қырған газетіміздің ендігі ұраны – 
«Ел бірлігі – еншімізге тиген ұлы бақыт» 
болды. Сондайақ газетіміздің мен
шік иесі аудан әкімдігі мен редакция 
ұжымы болды. Заман талабына орай 
«Жа лағаш жаршысы» аудандық газет 
редакциясы шаруашылық жүргізу құқы
ғындағы коммуналдық мемлекеттік кә
сіпорын болып өзгертіліп, жұмысын 
жал ғастырды. Өзінөзі қаржыландыру 
мақ сатында аудандық газет бетінде тап
сырыспен берілетін материалдар мен 
арнаулы беттер, көңіл айту, еске алу, 
құттықтау, жарнамахабарламалар, 
сай  лауалды хабарландыру мен шешім
дер ақылы түрде жарияланып келеді.

Тәуелсіздік алғаннан бері газет 
тарихында ерекше бір кезең басталды. 
Басылым бетінде беріліп жатқан ма
териалдардың тақырыптық, пробле
ма лық ауқымы кеңейді деуге болады. 
Әсіресе ел, жер тарихы, тәуелсіздік 
тақырыптары кеңінен қамтылды. Мә
селен, «Тәуелсіздік бізге не берді?» 
деген тақырыппен материалдар беріліп, 
тәуелсіздік алғаннан бергі жетістіктеріміз 
жазылып жатты. Сондайақ патриоттық 
рухта жазылған материалдармен бірге 
ұлттық проблемаларды көтерген ма
қалалар да жетіп артылады.

Тоқсаныншы жылдардан кейінгі на
рық тық экономиканың ауыр күрзісі ау
дандық газет редакциясы мен баспахана 
жұмысына кері әсерін тигізбей қоймады. 
Бұл бір кеңестік дәуірде өмір сүріп 
қалыптасып қалған халықтың заман 
талабын түсіне алмай тығырыққа тірел
ген кезі еді. Жекешелендіру сая саты 
кезінде қаржы тапшылығына бай ла
нысты бюджеттік мекемелердің қыз
мет керлері де, зейнеткерлер де жала
қылары мен зейнетақыларын бірнеше 
айлап  ала алмайтын  жағдайға жетті. 
Соның салдарынан газеттің таралымы 
да күрт азайып кеткен еді.

Ердің жасы елуге толған 2004 
жылы 15 қазанда аудан әкімі Нұрман 
Талқан баевтың өкімімен конкурстық 
ком   миссияның қорытындысымен ау
дан дық газетке редактор болып, бас
шы лыққа келдім. Бұл еліміз еңсе сін 
тіктей бастағанмен аудандық газет пен 
баспахананың қаржылықматериал
дық жағдайы құлдырап тұрған қиын 
кезең еді. Біріншіден, қызметкерлердің 
айлық жалақыларына және газет бас
тырған «Қызылорда Поли графия» 
АҚға бұрыннан берешек қарызымыз 
бірнеше миллион теңгеге жеткен. Бұған 
электр қуатына, салыққа берешек қа
ры зымызды қосыңыз. Газетке жазы
лудан түскен азынаулақ қаржы Қы
зылордадағы «Принт» баспаха насына 
газетімізді аптасына екі рет басып 
шығарудан ауыспады. Қызметкерлердің 
жалақылары мен салыққа, баспаханаға 
берешек қарызымыз уақыт өткен 
сайын қордалана  түсті. Оның үстіне 
«Қы зылорда Полиграфия» АҚ жеке
шелендіріп алған екі қабатты редак
ция ғимараты аукционмен сатылды. 
Редакцияның тізгінін ұстаған басы лым
ның басшысы ретінде алдымен қойған 
басты мақсатым жоғарыда айтылған 
қарыздардан құтылып, редакцияның 
қаржылық жағдайын жақсарту болды. 
Аудан әкіміне бірнеше рет кіріп, 
мекеменің қаржылықматериалдық 
жағ дайын баяндап, көмек сұрадым. 
Ау дан басшысы редакция жағдайын 
тү сі ніп, қосымша қаржы бөлді. Сөйтіп  
2005 жылы газет бетіндегі ақпараттық 
насихат жұмысына бюджеттен бөлінетін 
қаржы көлемі 700 мыңнан 2 миллион 60 
мың теңгеге жетті. Аудан әкімі болып 
басшылыққа келген Марат Есеновтің 
тапсырмасымен 2005 жылы 15 мамырда 
аудандық «Жалағаш Жаршысы» га
зе ті №45 нөмірінен  бастап түрлітүсті 
бояумен шыға бастады. Алайда түрлі 
түсті бояумен  баспаханаға газет бас
тыру ақысы қымбат еді. Сондықтан 
қа рызға қарыз қосылып, жағдайымыз 
қиындай түсті.

Қаржы іздеп, табанымнан сабы
лып жүргенде тағы мәселелер туын
дап, жығылған үстіне жұдырық болды. 
Біріншіден, газетте журналист кадр
лар тұрақтамады. Редакциядағы жур
налистеріміз Б.Ысқақова, Г.Аты рауова 
басқа жұмысқа ауысты. Ал Ғ.Әбілдаева 
босанып, бала күтіміне байланысты 
еңбек демалысына кетті. Өзім бас 
ре дактор болған соң кабинетте көп 
отыр май аудан әкімдігінде аппарат 
мәжілісіне, басқа да түрлі жиындарға 
қатысамын. Шаруашылықтарды аралап, 
газетке жазылу ісімен айналысамын. 
Сонымен қатар мақала жазып, газет 
шығаратын кадрларды іздей бастадым. 
Бірақ айлық жалақысын айлап, жылдап 
ала алмайтын шаруашылық есептегі 
мекемеге жұмысқа кім келе қойсын. 
Қойшы әйтеуір, аудан әкімдігінде біраз 
жыл идеалогия бөлімін басқарған зей
неткер Амангелді Шілдебаев ағаға 
өтініш айтып, газетке тілші етіп қыз
метке қабылдадым. Мәдениет ауылын
дағы №32 орта мектепті бітірген жас 
ақын Динара Мәлікованы да тілші етіп 
жұмысқа шақырдым. Қайда барсам да, 
қандай ісшараға қатыссам да фото 
тілші Махамбет Ахметов жанымда бірге 
жүрді. Газет шығару ісінде компьютерде 
мақалалар теріп, корректор боп жұмыс 
атқарған Бақыткүл Ташкенбаеваның 
еңбегін ерекше атап өткім келеді. 

2002 жылы редакцияға компью тер
лер алынып, газетті заман талабына сай 
жаңа технологиямен шығаруға мүмкіндік 
туды. Газет материалдары компьютерде 
теріліп, беттеліп, электронды пошта 

арқылы Қызылорда қаласындағы «Қы
зыл ордаПолиграфия» АҚның баспаха
насында басылып шығады. Бірақ біздің 
редакцияда газет материалдарын 
бет тейтін дизайнер маманы жоқ еді. 
Облыстық «Сыр бойы» газетінен көмек 
сұрап, маман шақыртып, газеттің бір
екі нөмірін шығартып алдық. Енді не 
істеу керек? Ақылы қызметтен түскен 
азынаулақ  қаржыны газетімізді ба
сып шығарып жатқан баспаханаға 
беріп отырдық. Баспаханаға ақша 
төле ме сең, газетіңді баспай тастайды. 
Ал газеттің бір нөмірі шықпай қалса, 
үлкен айқайдың астында қалдым дей 
бер. Тәртіп солай, жауапкершілік күшті. 
Газет шықпай аудан әкімінің алдында 
күнә арқалаған баладай сүмірейіп тұ
руды ойлағанда түн ұйқымнан шошып 
оянатын болдым. Аудан әкімшілігінің 
идеалогия, ішкі саясат бөліміне жағ
дайды айтып түсіндірумен болдым. Ол 
жақтан жауап біреу, газет аптасына екі 
рет жарық көріп, оқырманға жетуі тиіс. 
Ешкі «әр қырыққан сайын бір өлемін» 
дейді екен, сол сияқты мен де аптасына 
екі рет газет шығаруды ойлап, түнде 
ұйқыдан, күндіз күлкіден қалдым. 

Амал жоқ, Тереңөзек ауданындағы 
«Тереңөзек тынысы» газетінде жұ
мыс істейтін дизайнер келіншекке өті
ніш айтып көмегіне жүгіндік. Екі ау
дан арасы біраз жер, оның үстіне 
ди зай нер келіншек аптасына екі рет 
өздерінің газеттерін шығарады. Соған 
қарамастан көршілігімізді салып, ди зай
нер маманды алдыртып, түн жарымнан 
таң атқанша газет шығаратын бол дық. 
Яғни газет материалдары рет теліп, 
беттеліп, электронды пошта ар қылы 
Қызылордадағы баспаханаға газетті 
басуға жібергесін жолақысын, еңбек
ақысын төлеп, таксимен Тереңөзекке 
үйіне жеткізіп саламыз. Бұл дегенің 
бір жағынан қыпқызыл шығын, екінші 
жағынан түн мезгілінде газет шығару 
шы ғармашылық ұжымның жұмысын 
қиындатып, көңілін түсірді. Осылай газет 
шығарып, бесалты ай екі ауданның 
арасын жол қылдық. Адамның істегенін 
адам істейді екен ғой, көп ұзамай 
компьютерде теруші қыздарымыз Рай
хан, Ақмаралдар беттеуді үйреніп, 
көңіліміз жайланғандай болды. 

Облыстық баспаханада басылып 
шыққан «Жалағаш жаршысын» ауданға 
жеткізу редакцияға жүктелді. Бұл жұмыс 
редакцияның қарауылына тапсырылды. 
Ол аптасына екі рет облыстық бас
паханада басылып шыққан газетімізді 
ау данға автобуспен жеткізіп, пошта 
бөлімшесіне тапсырады. Сөйтіп кешегі 
1934 жылдары газеттің алғашқы нө
мірлерін шығару қандай қиын болса, 
еліміз егемендік алған тәуелсіздік жыл
да рында заман талабына орай жұмысты 
жаңадан бастап, жаңа технологиямен 
жұмыс істеу оңайға соқпады.

Амал жоқ, тағы да құрылтайшымыз 
аудан әкімшілігін жағалауыма тура 
келді. Аудан әкіміне кіріп, редакцияның 
қаржылық жағдайын және  тығырықтан 
шығудың жолдарын түсіндірдім. Бі
рін шіден, қазіргі қаржылық жағдайға 
байланысты газеттің 1 жылға жазылу  
бағасын 1500 теңгеден  3 мың теңгеге 
дейін көтеру керек. Қызылордадағы 
«Принт» баспаханасына газетті түрлі 
түсті бояумен емес, арзан бағамен, яғни 
қара түсті бояумен бастырған жөн. Сонда 
газетті бастыруға жұмсалған қаржыны 
екі есе үнемдейтінімізді айттым. Әкім 
бұл ұсынысымды толық қолдады. 
Сөй тіп 2007 жылдан бастап газетіміз 
баспаханадан қара түсті бояумен ба
сылып шығатын болды. Сондайақ 
газеттің 1 жылға жазылу бағасы 3000 
теңгеге көтерілді. Есептеп көріңіз, екі 
жа рым мыңнан аса таралымы бар ба
сылымға жазылудан редакцияның есеп
шотына жыл сайын 78 млн теңге тү седі. 
Осылайша мекеме қордаланған қарыз
дарынан құтылып, қызметкерлер де 
жалақыларын уақытылы ала бастады.

Сол бір күрмеуге  келмейтін қиын 
кезеңде  редакция ұжымы  жанымнан 
та былып, қолдау көрсетті. Әсіресе 
редакция қызметкерлері А.Шілдебаев, 
Д.Мәлікова, фототілші М.Ахметов, 
хатшымашинистка Ж.Иманәлиева, 
тех ни калық қызметкерлер Т.Байнаев, 
Н.Бай ма ханова, компьютер теруші 
Б.Таш кен баева, газет беттеп безендіруші 
Р.Тәуір баева, А.Сәндібекова, А.Сәрсен

баева лар нарық талабына бейімделіп, 
жұ мысын абыроймен атқарды. Бір сөз
бен айтқанда, тығырықтан жол тауып, 
аяқтан тұрып кетуімізге аудан әкім
шілігінің қаржы бөліп қамқорлық жа
сауы және редакция ұжымының үлкен 
ұйымшылдығының арқасында қол 
жеткіздік деп айтар едім.

Тәуелсіздіктің алғашқы онжылды
ғын да аудандық редакция мен бас па
ханаға басшылық жасаған М.Ілиясов, 
Т.Тәшенов, К.Сүлейменов, Б.Бүркіт
баев, М.Аяпов тығырықтан шығу жо
лында тынымсыз еңбек етті. Ал мен 
газетте редакторлық қызметті үш жыл 
атқардым. Әріптестер арасында ай
ты лып жүрген «жағдайымыз жұқарма 
сын, қаламымыз мұқалмасын» деген 
батам сол бір қиналған шақта туған 
бо латын. Сондағы байқағаным, шығар
машылық ұжым айлап, жылдап жала
қыларын ала алмай, жағдайлары жұ
қарса да қаламдары мұқалған жоқ. 
Қанша қиыншылық болғанымен жұ
мыс тоқтамады, газетіміз уақытылы 
шы ғып, оқырманға жетіп жатты. Рухы 
асқақ, бірлігі бекем редакция мен 
баспахана ұжымы өтпелі кезеңнің сы
нынан өтіп, діттеген мақсатына жетті. 
Нарық қиыншылығы артта қалып, 
күдік сейіліп, үміт ақталды. Міне, осы
лайша аудандық басылым мен баспа
хананың  өтпелі кезеңде басынан өт
кіз ген қиыншылықтарын тілге тиек еттік. 
Енді сол кездегі жаңалықтар мен жетіс
тіктерге де қысқаша тоқталып өтейік.

Сексенінші жылдардың соңында 
редакцияда тұрғын үй кезегінде  тұр
ған қызметкерлер  бар еді. Соған орай 
редакцияның мемлекеттік банкідегі 
есеп шотында үнемделген қаржы  есе
бінен 1991 жылы талантты жур на
лист Жұмабек Әбжәмиловтің жанұя
сы на арнайы тұрғын үй салынып, 
пай далануға берілді. Сондайақ 
аудандық «Жаңадария» газетінің 
атауы уақыт талабына лайық еместігі 
көп тен бері айтылып жүрген болатын. 
Га зет атауы басылым бетінде біраз 
тал  қы ланғаннан кейін 1993 жылы 1 
сәуірден бастап аудандық газет «Жа
лағаш жаршысы» деген атаумен 
оқыр манға жол тартты. 2000 жылы  
«Аққұм» ЖШСның демеушілігімен ре
дак цияға бір компьютердің берілуі 
ұжым үшін үлкен жаңалық әрі қуаныш 
болды. 2002 жылы «Жалағаш жар
шысы» газеті редакциясында мате
риал дар компьютерде теріліп, бет теліп, 
Қызылордадағы «Принт» баспаха на
сынан басылып шыға бастады. Уақыт 
талабына орай газеттің компьютерде 
теріліп беттелуіне және өзінөзі ақтай 
алмауына байланысты редакция жа
нындағы баспахана 2005 жылы 14 
қарашада жабылып, жұмысын тоқ
тат ты. 2005 жылы «Жалағаш жар
шысы» газеті №45 нөмірінен бастап 
ау дандарда алғашқы болып түрлітүсті 
бояумен шыға бастады. 2005 жылы 
екіқабатты редакция ғимараты аук
цион ға шығарылып, сатылып кетті. 
Әсем безендіріліп, сапалы шы ғуына 
бай ланысты 2006 жылдың қоры тын
ды сымен аудандық газет «Ең үздік ба
сылым» номинациясы бойынша жеңім
паз атанып, облыс әкімінің дипло мымен 
марапатталды.

Екі қабатты редакция ғимаратының 
аукционға шығарылып, сатылып кеткенін 
айттық. Қаржылық жағдайымыз жақсара 
бастағанмен ендігі кезекте тұрақты кеңсе 
ғимаратына көшу мәселесі тұрды. Аудан 
әкімінің қолдауымен 2006 жылы газет 
редакциясы №3 кәсіптіктехникалық 
училишенің оқу ғимаратына көшірілді. 
Есепшотымыздағы азынаулақ қаржыға 
ескі ғимаратқа пеш салып, бөлмелеріне 
жөндеу жұмыстарын жүргіздік. Бірақ бұл 
ғимарат өте салқын әрі журналистердің 
жұмысына жайсыз болды. Сөйтіп 2007 
жылы көктемде  редакция аудандық 
коммуналдық ауыз су мекемесінің бос 
тұрған кеңсе ғимаратына көшірілді. 

Редакцияның қазіргі жағдайы 
кешегі тоқсаныншы жылдармен салыс
тырғанда жер мен көктей. Шүкір, Тәуел
сіздігіміздің арқасында жыл өткен сайын 
ел экономикасы қарыштап дамып ке
леді. Бұқараның үніне айналған ақ па
рат құралдарына да мемлекет тара
пынан қамқорлық жасалып, қолдау 
көрсетілуде. 

2014 жылдан бастап аудандық газет
тер мен бірге «Жалағаш жаршысы», 
«Сыр медиа» ЖШСға қосылғалы 
газет мүмкіндіктері артып, жаңа фор
мат пен шыға бастады. Қызметтік кө
лікпен, заманауи жаңа технологиямен 
қамтылған, жалақы, қаламақы ай сайын 
беріліп тұр. Редакцияда жоғары бі
лімді журналистер, білікті мамандар 
жеткілікті. Соңғы жылдары журналистер 
қоғамдықсаяси тақырыптан бастап 
ұлт тық тарихи танымдық тақырыптарға 
ден қойып, тәуелсіздік тағылы мын 
насихаттап келеді. Әсіресе мем лекет
тік тіл, дін, діл мәселелері кеңінен қоз
ғалып, ұмытыла бастаған салтдәс түр, 
әдетғұрыптарымыз, рухани құндылық
тарымыз жаңғыра бастады. Аудандағы 
тарихи ескерткіштер, мәдени мұ ра
лар, ба тырлар, бишешендер, әулие
әнбие лер, ақынжазушылар жай лы 
жа зылып, кеңестік саясаттың ке сі рінен 
атаусыз қалған есімдер хал қымен қайта 
қауышып жатты. Аудан жаңалықтары, 
ел игілігіне жасалып жатқан жаңа 
жобалар, жарқын іс тер мен қатар ау
дан, ауыл өміріне қа тысты мәселелер 
көтерілген сыни ма те риалдарға кө
бірек орын берілді. Әсіресе газетте 
«Толғандырған тақырып», «Мә се ленің 
мәнісі», «Айтайын де генім», «Мінбер», 
«Билік», «Біз қозғаған мәселе», «Заң 
және қоғам», «Кә сіп кер келбеті», «Дінің 
тұрсын дін аман», «Мемлекеттік қолдау» 
т.б ай дар  лармен толықты. Сондайақ 
жас тар тақырыбын арнау еткен «Жас 
тол қын», білім саласына арналған «Бі 
лім нұры», қоғамдық мәселені қам   титын 
«Қоғам», облыс көлеміндегі жаңа лық
тарды таразылайтын «Аймақ», таным
дық тағылымды «Таным», ұлт тық құн
дылықтарды насихаттайтын «Ди дар» 
бет  і тұрақты ұйымдастырылып ке леді.

Бүгінде К.Қайрақбаев басшылық 
жасайтын «Жалағаш жаршысы» га
зеті аудан өмірінің барлық саласын 
қамтып, жылт еткен жаңалықтарды 
оқырмандармен бөлісіп отырады. Кә
сіпкерлік, қоғамдық тәртіп, діни ахуал 
мен халықтың әлеуметтік жағдайы газет 
редакциясы назарынан тыс қалған жоқ. 
Соңғы жылдары басылымның сапасы 
мен мазмұны жақсарып, халықтың 
жүрегінен жол тапты. Аудан айнасы, 
ел тарихы мен шежіресіне айналған 
«Жалағаш жаршысы» 90 жылда талай 
сыннан өтіп, шыңдала түсті. Алдына 
ауқымды міндет, маңызды мақсат 
қойған аудандық газет алдағы уақытта 
да өңір тынысын айшықтап, ақпараттық 
насихаттың салмақты жүгін арқалап, 
халыққа қызмет ете береді.

Алайда көптен бері шешімін таппай 
келе жатқан түйінді бір мәселе бар. 
Ол – «Жалағаш жаршысы» газеті 
редакциясының тұрақты ғимаратының 
жоқтығы. Әрине, бұл жағдайды көріп 
газет жанашырлары, жалпы оқырман 
қауым «әттегенай» деп өкініп, сырттай 
алаңдап отырғаны анық.

Түсінікті болуы үшін айта кетейік, 1972 
жылы аудандық газет редакциясы мен 
баспаханаға арнап салынған екіқабатты 
баспа үйі 2006 жылы жекешелендіріліп, 
аукцион арқылы сатылып кетті. Со
дан бері аудандық газет ұжымы бірде 
аудандық кәсіптіктехникалық учели
щенің жатақханасына көшіп орна ласса, 
одан кейін тағы да аудандық ком
муналдық шаруашылық мекемесінің 
және аудандық қазынашылық мекеме
сінің кеңсе ғимараттарына көшіпқонып, 
бірнеше мәрте қоныс аударып, жұмыс 
жасады. Ал қазіргі уақытта аудандық 
қаржы бөлімінің бұрынғы ғимаратында 
алты бөлмелі кеңсенің екі бөлмесін 
жалға алып жұмыс істеп жатыр. 
Әрине, газет редакциясының бұл жағ
дайы жергілікті билікті ойландыруы 
тиіс. Газет материалдарын жазып, 
шығар машылықпен жұмыс істеуі үшін 
журналистерге жайлы да жылы ка би
неттер керекақ. Олай болса, мемле
кетіміздің саясатын насихаттап, бұқа
раның үніне айналған аудандағы 
жал ғыз ресми басылым «Жалағаш 
жаршы сына» арнайы ғимарат беру 
өзекті болып отыр. Аудандық газеттің 
тоқ сан жылдық мерейтойы аясында  
бұл мәселе шешімін тапса, нұр үстіне 
нұр болар еді.

Серік БЕРТАЕВ,
ардагер журналист

«Жалағаш жаршысы» 
тәуелсіздік жылдарында

2024 жылы III тоқсандағы Аламесек ауылдық округі әкімінің 
азаматтарды және заңды тұлғалардың өкілдерін, оның ішінде осы мекеменің 

қызметкерлерін жеке қабылдауды жүргізу кестесі

№ Елді
мекен 
атауы

Азаматтарды
жеке қабылдауды 

жүргізетін лауазымды
адамның Т.А.Ж

Азаматтарды
қабылдауды

жүргізетін адамның
лауазымы

Азаматтарды
қабылдау
күні мен 
уақыты

Мемлекеттік 
мекеменің

орналасқан
жері

Байланыс 
телефоны

1 2 3 4 5 6 7
1 Есет батыр 

ауылы
Тажибаев Даулеткерей 

Уразбекович
Аламесек ауылдық 

округі әкімі
Сәрсенбі, жұма 
10.00-ден 12.00-

ге дейін

Есет батыр 
ауылы 

К.Әбішов 
көшесі №26

8(724-
31)34-3-03

Жалағаш ауданы Жалағаш кентінің  табиғи газ тұтынушыларының назарына!
Қазақстан Республикасы Энергетика министрінің 2023 жылғы 6 маусымдағы №210 бұйрығына 

өзгерістер енгізу туралы  2024 жылы 31 мамырдағы №218 бұйрығына сәйкес  ішкі нарықтағы тауарлық 
газды көтерме саудада өткізудің шекті бағаларының өсуіне байланысты 2024 жылдың1 шіл десінен 
бастап  тауарлық газды бөлшек саудада өткізу қызметінің шекті бағасы 1000 текше метрге ҚҚСмен 
22807,97 теңге (1 текше метрге 22,81 теңге), ал мемлекеттік атаулы әлеуметтік кө мек және (немесе) 
тұрғын үй көмегін алатын тұрмыстық тұтынушылар (тұрғындар) тобы үшін 1000 текше метрге ҚҚС
мен 18246,38 теңге (1 текше метрге 18,25 теңге) мөлшерінде қолданысқа енгізіледі.

Алайда тауарлық газды газ тарату жүйелері арқылы тасымалдау қызметіне уақытша өтем
дік тарифтің (Табиғи монополияларды реттеу комитетінің Қызылорда облысы бойынша департа
мен тінің 26.10.2023ж. №44НҚ бұйрығына сәйкес) қолданылуына байланысты тауарлық газды  
бөлшек саудада өткізудің  шекті бағасы 2024 жылы 1 шілдеден 2024 жылы 30 қараша аралығына 
1000 текше метрге ҚҚСмен 22807,97 теңгеден 22519,01 теңгеге (1 текше метрге 22,52 теңге) 
дейін, ал мемлекеттік атаулы әлеуметтік көмек және (немесе) тұрғын үй көмегін алатын тұрмыстық 
тұтынушылар (тұрғындар) тобы үшін 1000 текше метрге ҚҚСмен 18246,38 теңгеден 17957,42 
теңгеге (1 текше метрге 17,96 теңге) дейін төмендейтінін хабарлайды.

Хабарландыру

Биыл 22 мамырда мектепте 10 жыл бірге оқыған досымыз 
Мырзағалиев Абай Мырзағалиұлы кенеттен қайтыс болды. 
Ол Жалағаш кентінде 1951 жылы 11 қазанда дүниеге келген. 
18 сыныпты №123 мектепте оқып, 910 сыныпты №202 орта 
мектептен 1969 жылы бітірген. 1969 жылдың шілдесі мен 1970 
жылдың мамыр аралығында Жалағаш автобазасында жүргізуші 
болып еңбек жолын бастады.

19701972 жылдары Кеңес армиясы қатарында әскери боры
шын атқарды. 19731988 жылдары Жалағаш автобазасында 
жүргізуші болып, 19882006 жылдары механик болып жұмыс 
істеді. Өндірістен қол үзбей 1994 жылы Алматы қаласындағы 
Қазақтың «Еңбек Қызыл Ту» ордені ауыл шаруашылық 
институтын «Ауыл ша руашылығын механикаландыру» 
мамандығын «инженермеханик» біліктілігі бойынша бітірген. 
20062014 жылдары Қызылорда электр желісін тарату 
компаниясының Жалағаш филиалында механик болып жұмыс 
жасады. Еңбек ету барысында республикалық, облыстық деңгейдегі марапаттарға ие болған. 
Азаматтық белсенділігі үшін Елбасының қолынан алғыс хат алған. 

Абай қатар жүрген сыныптастар арасында абыройлы, үлкеніміз болатын. Қай тірлікте 
болсын алдымызға салып жүруші едік. Сонымен қатар үлкен әулеттің басшысы болды. Жалпы 
Абай жанжақты болатын, әртүрлі шараларға байланысты өлең жазатын. Әкесі, атақты жырау 
Ақжолов Мырзағалидан естіп үйренгендері көп еді, бірақ сыртқа шығара бермейтін. Осы жылы 
мектеп бітіргеніміздің 55 жылдығын атап өтуге дайындалып жатқан едік, бірақ тойымыз өтпей 
қалды...

Ол 1973 жылы Сарманова Әсемкүлмен отбасын құрып, екі балалы болды. Үлкені Айгүл 
Абайқызы, ұлы Мақсат, екеуі де отбасылы. Абай мен Әсемкүлге осы уақытқа дейін он шақты 
немере сүйгізді. Досымыздың қазасы бізге өте ауыр тиді, жатқан жерің жайлы, жаның жәннатта 
болсын. Біз сені әлі де сағынышпен еске аламыз. 

Еске алушылар 1969 жылғы түлектер

Ай өтіпті өзіңсіз

Бұл фәниде ешкім де, ештеңе де мәңгілік емес. 
Асқар тау әкеміз Абай Мырзағалиұлының ортамызда 
күліпойнап жүргені кеше ғана сияқты еді. Балаларына 
өнегелі өмірімен бағдаршам болған ота ғасынан 
айырылып қалғанымыздан бері де қырық күн өте 
шығыпты. Тағдырдың басқа салған сына ғына сабыр 
қылмасқа пенде шіркінде не амал бар дейсіз, әкемізді 
сағынышпен еске алып, рухына құран бағыштағаннан 
басқа біздің де қолдан келер шара жоқ.  

Әкеміз Абай Мырзағалиұлы 2024 жылы 22 ма
мырда келместің кемесімен бақиға аттанды. Кет
кеніне көз сенгенмен, көңіл сенер емес. Кеше ғана 
ағайын мен араласып, достарымен сырласып, неме
релерін мейрімді жүзімен еркелетіп отыратын. Алдына 
қойған мақсаттары да бар еді. Қанша үлкейсе де достарының да, ағайынның 
арасында да ұйымдастыру жұмысына қатысып отыратын.

Әттең бір кем дүние. Ол мақсаттарға жете алмады. Шүкір дейміз, десе де 
асқар тау әкемізді іздейміз. Жатқан жері жайлы, иманы жолдас болсын. 2024 
жылы 29 маусымда сағат 12:00де Жалағаш кенті Абай көшесі №96 үйде 
Абай Мырзағалиұлының қырық күндік асы берілетінін барша ағайынтуыс, 
құдажекжат, досжаранға хабарлаймыз.

Еске алушылар Мырзағалиевтер отбасы 

Сағындық, әке, өзіңді

Пилоттық жоба Алматы, Ақтөбе, Жамбыл, Солтүстік Қазақстан, 
Ақмола, Қарағанды, Қостанай, Қызылорда, Маңғыстау және Түркістан 
облыстарында, сондайақ Жетісу облысында іске асырылды. Айта 
кетейік, бұған дейін бұл қызмет Астана мен Алматыда жүзеге 
асырылған болатын. Бұл қалаларда сервис енгізілген күннен бастап 
100 мыңнан астам онлайн шарт жасалды. 

– Мемлекеттік корпорация өзгерістер драйвері ретінде Invisible 
Government жолында технологиялық және клиент ке бағдарланған 
сервистерді қалыптастыруда. «Жыл  жымайтын мүліктің бірыңғай 
мемлекеттік ка дас тры» ақпараттық жүйесінің әкімдіктің жүйелерімен 
инте гра циялануының арқасында мүліктің жаңа иелеріне ком
муналдық қызметтерді ұсынушылармен автоматты түрде шарт 
жасау мүмкіндігі пайда болды, – деді Мемлекеттік корпорацияның 
басқарма төрағасы Арман Кенжеғалиев.

Айта кетейік, жылжымайтын мүлікті сатып алған сәтте қазақ
стандықтарға шарт жасасу туралы ұсыныс келіп түседі. Меншік иесі 
келіскен жағдайда деректер ком му налдық қызметтерге жіберіледі 
және тұрғын үй иесінің қатысуынсыз автоматты түрде шарт 
жасалады. Өтінім қаралғаннан кейін мүлік иесіне SMSхабарлама 
түсіп, дайын құжатқа сілтеме беріледі. Жақын арада Мем ле кеттік 
корпорация жоба ауқымын кеңейтуді және оны рес публика бойынша 
іске асыруды жоспарлап отыр.

Әсел АЛИБАЕВА,
«Азаматтарға арналған үкімет» 

мемлекеттік корпорациясы КЕ АҚ 
облыс бойынша аудандық 
бөлімнің жетекші маманы

Енді жылжымайтын мүлік иелеріне 
коммуналдық қызметтерді алу мақсатында 
шарт жасау үшін коммуналдық мекемелерге 
барудың қажеті жоқ. Оларға жылжымайтын 
мүлікті тіркеу кезінде шартты автоматты түрде 
жасау туралы SMS-хабарлама келеді.

Онлайн шарт жасалады



Газет Қазақстан Республикасы Ақпарат және коммуникациялар министрлігінің Ақпарат 
комитетінде 16 сәуір 2019 жылы қайта тіркеліп, №17662-Г куәлігі берілген.

“Жалағаш жаршысы” аудандық газеті ҚР CT ISO 9001-2016 (ISO 9001:2015) “Сапа менеджменті 
жүйелері” талаптарына сәйкес KZ.4310318.07.03.01178 нөмірімен сертификатталған.

Бәрекелді!

Сараптама

Бас директор
Марат АРАлБАЕВ

дидар

Жапонияны артта 
қалдырдық па?

Иә, Үкімет аталған олқылықтардың 
орнын толтыру үшін қаншама бағдар
ламаларды, жобаларды жүзеге асырып 
жатыр. Нәтиже жоқ емес, бар. Мәселен 
Цифрлық даму, инновациялар және 
аэроғарыш министрлігінің эксминистрі 
Бағдат Мусин Қазақстан интернет же
лісінің жылдамдығы бойынша дамы ған 
Жапония секілді мемлекеттен әл де
қайда озып кеткенін айтқан бо ла тын. 
Әрине мұндай салыстыруға қара па
йым халықтың сене қоюы қиын. Шыны 
ке рек, сөз бен істің алшақтығы бай
қалады. Осыған орай жақында салада 
кадрлық реформа орын алды. Салаға 
жаңа министр тағайындалды.  

Цифрлық даму, инновациялар 
және аэроғарыш өнеркәсібі министрі 
Жасұлан Мадиевтың мәліметінше, 
халық  аралық деректерге сәйкес, елі
мізде интернет қолданатын халық
тың үлесі – дамыған елдермен дең
гейлес. Бүгінде әлемде интернетті 
тұтынудың қарқынды өсуі байқалады. 
Қазақстанда 2020 жылға қарағанда 
трафиктің өсуі 61,5 ға, ал абоненттер 
саны 12,9 ға өскен. 

Ал «Speedtest Ooklaның биылғы 
жылғы сәуірдегі деректеріне сәйкес, 
Қа зақстан 43,6 Мбит/с орташа интер
нет жылдамдығымен 66 орында, яғни 
Ресей, Қырғызстан және Өзбекстан ел
дерін артта қалдырған. Әрине, Ас тана, 
Алматы қалаларында интернет сапасы 
жоғары болар, бірақ Қазақстан тек бұл 
екі қаламен шектелмейді ғой. Қалған 
облыстар, ондағы ауылдық елді ме
кен дердегі байланыс сапасы нашар 
екені айтпасақ та белгілі. Тіпті сапасыз 
интернет түгілі мобильді байланысы 
жоқ ауылдар да бар. Осыны көре 
отырып, «біз Жапонияны қалай артта 
қалдырдық деген?» сұрақ туындайды.

5 айда 11 мың 
шағым түскен

 
Тек өткен жылдың өзінде байланыс 

сапасына шамамен 21 мың шағым 
келіп түскен, биылғы жылғы 5 айда 
мұндай шағымдар саны 11 мыңға 
жуықтаған. 

Халықтың аталған мәселе бойынша 
наразылығының артуына байланысты 
Министрлікте байланыс саласында 
туындайтын мәселелерді тұрақты түрде 
қадағалап, оны шешу мақсатында Же
дел штаб құрылған. Штаб құрамына 
Ми нистрліктің, жергілікті атқарушы 
ор ган дардың және байланыс опера
торларының өкілдері кіреді. Қосымша 
шара ретінде Министрлік Ұлттық қауіп 
сіздік комитетімен келісе отырып, мем
ле кеттік мекемелерде базалық стан 
салар орнатуға рұқсат беретін заң ға 
тәуелді актілерге өзгерістер енгізілуде. 

Қазақстан халқын сапалы байла
ныспен қамтамасыз ету үшін өткен 
жылы «Қолжетімді интернет» ұлттық 
жобасы қабылданды. Осы ретте бар
лық ісшараларды орындау нәтиже
сінде 2027 жылға қарай елді мекендер 
мен жолдарды байланыс желілерімен 
қамту 100 пайызға жетеді. 

– Операторлардың әдетке айнал
дырған тарифтер құнын ұлғайту 
мәселесі жеке назарды талап етеді. Бә
секелестікті дамыту мақсатында бай 
ланыс қызметтерінің тарифтерін мем
лекеттік реттеу алып тасталғаны белгілі. 
Бәсекелестік қана бас реттеуші болуға 
тиіс. Алайда әзірге бұл бай қалмай 
отыр – операторлардың барлығында 
бағалар шамамен бір дей. Бұдан басқа 
Салық кодексінің шеңберінде опе ра
торлар үшін радиожиілікті спектрге 90 
пайыз мөлшерінде жеңілдік көз дел
ген. Осы ретте операторлар лицен
зия лық міндеттемелерге сәйкес 
үнем    делген қаражатты байланыс ин
фра  құрылымын дамытуға инвес ти
ция лау тиіс. Сондықтан Министрлік 
мо но полияға қарсы органмен бірлесіп 
операторлардың өз міндеттемелерін 
то лыққанды орындауын және бағалық 
сөзбайласу мен тарифтердің негізсіз 
артуына жол бермеуді қамтамасыз 
етуі қажет, – деп мәлімдеді Үкімет 
басшысы Олжас Бектенов. 

Айта кетейік, елде 2020 жылға 
қарағанда трафиктің өсуі 61,5 пайызға, 
абоненттер саны 12,9 пайызға өскен.

1 424 ауылда мобильді интернет 
байланысы жоқ

Министрліктің айтуынша, жалпы 
елі мізде 6 290 ауыл бар, оның ішінде 
сымды интернет бойынша оптика 2 606 
ауылға жеткізілген. Мобильді интернет 4 
866 ауылда қолжетімді. Қолданыстағы 
салықтық жеңілдіктер аясында был
тыр 1 161 ауыл 4G технологиясына 
қо  сылған. Бүгінгі таңда 1 424 ауыл 
мобильді интернетке қол жеткізе алмай 
отыр. Соған байланысты байланыс 
операторларын ынталандыру мақса
тында Министрлік жаңа Салық ко
дек сіне радиожиілік спектрі бойынша 
салықтық жеңілдіктерді ұзартуды және 
төлем мөлшерлемесін өзгертуді ұсын
ған. Осылайша, байланыс опера тор
ларының лицензиялық міндет темеле
рінде 1 076 ауылды интернетпен 
қам    та масыз ету көзделген. 

Қазіргі уақытта 3 684 ауылда опти
калық байланыс желісі жоқ. Алайда 
Ұлттық жоба шеңберінде мемле кет
тікжекешелік әріптестік тетігі ар қылы 
3 010 ауылға дейін оптикалық бай
ланыс желісі жеткізіледі. Байланыс 
же лілері тұтынушыға қолжетімсіз жер
лерде шағын және орта байланыс 
опе раторларының күрделі қаржы шы
ындарының 50 пайызын субсидиялау 
тетігі қолданылады. Аталған жоба лар
дың қорытындысы бойынша 2,4 млн 
адам интернетке қол жеткізеді деп 
күтілуде. Жобалар байланыс опера
тор ларынан 340 млрд теңгеден астам 
кө лемде жеке инвестиция тартуды 
көздейді.

Сыр жұрты 5G-ге 
қашан қосылады?

Қазір Қызылорда облысындағы 230 
ауылдық елді мекеннің 213і мобильді 
байланыспен қамтамасыз етілген. 
Қал ған 17сіне «Қолжетімді интернет» 
ұлттық жобасы аясында 2027 жылға 
дейін интернет жеткізу жоспарлануда.

ҚР Цифрлық даму, инновациялар 
және аэроғарыш өнеркәсібі минис трлі
гінің мемлекеттікжекеменшік әріптестігі 
аясында өңірдің 73 ауылдық елді ме 
кенінің мемлекеттік органдарына тал
шықтыоптикалық байланыс желі сін 
тарту толығымен аяқталған. Мұ нан бө
лек 64 ауыл әкімдігі, 72 білім беру меке
месі және 69 медициналық мекеме 
желіге қосылған.

Мобильді интернеттің сапасын 
арт тыру мақсатында облыс орталы
ғында Kcell операторының 5G стандар
тындағы 16 базалық стансасы, Tele2 
байланыс операторының 7 нүктесі жұ
мыс жасауда. Жыл соңына дейін 33 
базалық станса орнатылады.

Биыл «КаРТел» компаниясы 10 
ауыл дық елді мекенге базалық станция 
салуды жоспарлауда. Мұнан бөлек 
«Қолжетімді интернет» ұлттық жобасы 
аясында облыстағы республикалық 
маңызы бар автомобиль жолдарының 
бойына 9 антеннадіңгек орнатылмақ. 
Қазіргі уақытта құрылысмонтаждау 
жұ  мыстары үшін бюджеттік өтінім бе
ріліп, аудан әкімдіктері жер телім дерін 
бөлген. 

5G-дің 1 144 стансалық
 базасы орнатылған

Еліміздің орталық қалаларында 
5G технологиясы жиі айтыла бастады. 
Астана мен Алматы, Шымкент қа ла
ларының тұрғындары 5G технологиясы 
бойынша интернетті пайдаланғысы ке
летінін ашық айтуда. Өйткені уақыт 
басқа өтетін мұндай үлкен қалаларда 
4G технологиясы баяу көрінеді. Осы 
ретте Кселл және Теле2мен Астана, 
Алматы, Шымкент қалаларында және 
облыс орталықтарында 5G техно ло
гиясын одан әрі дамытуға қатысты 
жұмыстар жалғасын таппақ. Бүгінгі 
таңда 20 қалада 1 144 базалық стан
са орнатылыпты. Мемлекет бас шы  сы
ның тапсырмасына сәйкес 5G ұялы 
бай ланысын енгізу 2025 жылдың соңы 
на дейін аяқталуы тиіс. 2027 жыл дың 
соңына дейін байланыс оператор ла ры
ның салаға салатын инвестиция кө  лемі 
450 млрд теңгеден асатын болады.

Министрдің мәлімдеуінше, қала лар
ды жоғары сапалы интернет пен ұялы 
байланыс желісімен қамтамасыз ету 
шеңберінде Министрліктің техникалық 
мамандары байланыс сапасына өл
шеу жүргізіп, нәтижесінде, байланыс 
са пасы төмен орындар анықталады. 
Одан соң Министрлік әкімдіктер және 
ұялы байланыс операторларымен бір
лесіп, байланыс сапасы төмен орын
дар бойынша жұмыс жүргізеді. Аталған 
жұмыс еліміздің қалаларында бай ла
ныс сапасын жақсарту мәселесі бойын
ша жалғасады. 

Сондайақ Voice over WiFi (VoW
iFi) технологиясын іске қосу мәселесі 
де қарастырылуда, бұл – дауыстық 
қоңыраулар дәстүрлі ұялы желілердің 
орнына WiFi желілері арқылы жасауға 
мүмкіндік беретін технология. VoW
iFi радио сигнал өтпейтін, бірақ Wi
Fi бар жерасты паркингтері немесе 
ғимараттарда, ұялы байланыс желісі 
нашар жерлерде жақсы байланыс 
сапасын қамтамасыз ете алады. 

Интернет сапасы сын көтермейді
Бүгінгі таңда интернет біздің күнделікті өмірімізде маңызды рөл атқарады, 

онлайн қызметтерге, білім, медицина және экономика салаларын цифрландыруға 
қолжетімділікті қамтамасыз етеді. Алайда соңғы уақытта интернет, ұялы байланыс 
сапасына, жалпы байланыс саласы бойынша Үкімет тарапынан атқарылып жатқан 
жұмыстарға халықтың көңілі толмайтыны жасырын емес. Ауылдық елді мекен түгілі 
қалалық жерде тұратын азаматтарымыз да байланыс сапасына жиі шағым айтатын 
болды. Ай сайын тек ұялы телефонға 5-20 мың теңге арасында қаражат жұмсап, бірақ 
сапалы байланысқа қол жеткізе алмау кімнің де болса ызасын келтіретіні анық. 

1 485 мектеп SpaceX-тің 
ГЕСО технологиясына қосылған

Бүгінде білім алуда интернеттің 
алатын орны бөлек. Жаңа техно ло гия
лар дамыған 21 ғасырда жедел ақпарат 
алмасу маңызды. Осы ретте әсіресе 
ауылда тұратын мұғалімдер мен оқу
шылар интернет сапасына жиі көңілі 
тол май жатады. Қажетті ақпаратты алу, 
бірбірімен алмасу, жеткізуге жо ғары 
жылдамдықты интернеттің ке регі белгілі. 
Осы олқылықтарды жою да Үкімет 1 883 
мектептің 1 485ін SpaceXтің ГЕСО 
технологияларын пай да ланып, пилоттық 
жоба аясында интернетке қосылған. 

Елді мекендерден тыс жол бойын
дағы жолаушыларға да сапалы бай
ланыс керек. Министрлік ол үшін рес
публикалық автожолдарды мобиль ді 
интернетпен қамтамасыз ету үшін 
тиісті цифрлық инфрақұрылым қа жет 
еке нін айтады. Бүгінде жұмыстар бас
талған, әкімдіктермен 243 антеннадің
гекті құрылыс республикалық жол дар 
бойынша жобалаусметалық құжат тама 
әзірлеу жұмыстары жүргізілуде. АДҚ 
құрылысы 20252026 жылдарға 
жоспарланған. 

Сыртқы саясаттағы 
маңызды бағыт

Сонымен қатар Ұлттық қауіпсіздік 
комитетімен жүргізілген талқылау және 
келісу шеңберінде біз төтенше жағ
дайларды жою кезінде интернетке 
қол жеткізу үшін Төтенше жағдайлар 
министрлігінің қажеттіліктеріне пи лот тық 
жобаны кеңейту жоспарланған. Цифрлық 
Жібек жолын дамыту және Қазақстанды 
өңірлік цифрлық хабқа айналдыру үшін 
Ұлттық жоба шең берінде бірнеше іс
шараны іске асыру көзделген. Біріншісі 
ұзындығы 370 ша қырым болатын Каспий 
теңізінің түбіне оптика төсеу болмақ. 
Екі елдің байланыс операторларының 
инвес тициялары 23 млрд теңгеден 
асады. Бүгінде «Қазақтелеком» мен 
«Әзер телеком» арасында бірлескен 
кәсіп орын құрылған және су астындағы 
тал шықты оптикалық байланыс желісін 
жобалау және төсеу үшін мердігерді 
таңдау бойынша тендер аяқталуда. 

Екіншісі – Қазақстан аумағы бойын
ша транзиттік трафикті ұлғай туды 
көз дейтін БатысШығыс Ұлттық ги
пермагистралінің құрылысы. Ал үшіншісі 
– транзит пен халықаралық трафикті 
сақтау үшін Tier III деңгейінен төмен емес 
деректер орталығын салу. Осы екі жоба 
бойынша Үкімет Freedom telecomнан 
ұсыныс түскен. Гипермагистральға жеке 
инвестиция көлемі 17 млрд теңгеден 
асады, іске асыру мерзімі келер жылдың 
соңына дейін, ал деректер орталығының 
құ ры лысына тартылатын инвестиция 
көлемі 90 млрд теңгеден асады, 2027 
жылы жоба толықтай аяқталады. Осы
лайша, жоғарыда аталған жоба ларды 
іске асыру деректердің халық аралық 
транзитінің баламалы бағытын және ел 
нарығына BigTech, Google, Amazon, Mi
crosoft секілді компанияларын тартуды 
қамтамасыз етеді. Айта кету керек, осы 
3 жобаны операторлар өз қаражаты 
есебінен қаржыландырады. 

Түйін: Цифрлық даму, инновация
лар және аэроғарыш өнер кәсібі ми 
нистрлігіне жаңадан кел ген министр 
байланыс желісін, жаңа технология
ларды дамыту және байланыс са пасын 
жақсарту бойын ша маңызды жос парлар 
құрып, операторлардың ал дына алдағы 
жылдары шешуге тиіс міндеттер қойып 
отыр. Енді соның орын далуы маңызды. 
Уақыт көр сетеді... 

Жандос ЖАЗКЕН

Тиісті органдар ұсынған статистикаға көз жү
гіртсек, биылғы 1 маусымдағы жағдай бойынша 7 
353 этникалық қазақ тарихи отанымен табысып, 
қандас мәртебесін алған. Жалпы 1991 жылдан 
бері республикаға 1 млн 135,7 мың этникалық 
қазақ оралған. Нақтырақ айтсақ, жыл басынан 
елге келген қандастардың жартысы Қытайдан, 6,3 
пайызы Түрікменстаннан, 5,4 пайызы Моңғолиядан, 
34,4 пайызы Өзбекстаннан, 3,2 пайызы Ресейден 
және 1,3 пайызы басқа елдерден келген. 

Қоғам болған соң әртүрлі ой мен қөзқарас 
туындайтыны бар. Бірі қандастарының елге орал
ғанына қуанып жатса, екіншісі бұл үрдіске күмәнмен 
қарауда. Неліктен? Яғни елге оралғандар біздің 
экономикамызға кері әсерін тигізедіміс. Оларға 
тұрғын үй, жұмыс, кәсіп тауып беру мемлекетке 
ауырлық тигізуі мүмкін екен. Десе де осы жылғы 
1 маусымдағы жағдай бойынша еңбекке қабілетті 
жастағы этникалық қоныс аударушылар саны 
59,1 пайызды, еңбекке қабілетті жастан кіші 31,2 
пайыздыды және зейнеткерлер 9,7 пайызды құ
райды. Мына сандарға қарап елімізге жұмысқа 
қабілетті қаншама азамат оралғанын байқауға 
болады. Еңбекке қабілетті жастағы қандастардың 
ішінен білім деңгейі бойынша 16,9 пайызы жоғары 
білімді, 22,6 пайызы орта кәсіби білімді, 55,3 пайызы 
жалпы орта білімді және 5,2 пайызының білім жоқ. 
Осы орайда жыл басынан бері 1405 қандасқа түрлі 
қолдау шаралары көрсетілген. Атап айтқанда, 419 
адам тұрақты жұмысқа орналастырылған.

Қоныс аударған этникалық қазақтар респуб
ликаның түрлі өңірлеріне қоныстанған. Сонымен 
бірге қандастарды қоныстандыру үшін келесідей 
еңбек күші тапшы өңірлер анықталған. Олар – 
Ақмола, Абай, Қостанай, Павлодар, Шығыс және 
Солтүстік Қазақстан облыстары. Қоныстандыру 
өңірлерінде 2024 жылға арналған қандастарды 
қабылдау квотасы 2 433 адамды құрайды. Биылғы 
жағдай бойынша қоныстандыру өңірлеріне 1 697 
қандас қоныс аударды.

Жоғарыда аталған өңірлерде қоныстанған қан
дастарға көшуге субсидия түрінде мемлекеттік 
қолдау шаралары ұсынылады. Яғни бір мезгілде 
отағасына және отбасының әрбір мүшесіне 70 АЕК, 
258,4 мың теңге мөлшерінде және тұрғын үй жалдау 
мен коммуналдық қызметтерге ақы төлеуге бір жыл 
ішінде 15тен 30 АЕК, 55,3ден 110,7 мың теңгеге 
дейін беріледі.

Сонымен қатар ерікті қоныс аударудың тиімділігін 
арттыру мақсатында азаматтарды солтүстік 
өңір лерге қоныс аударуға қатысатын жұмыс бе
рушілерді қолдау бойынша институционалдық ша
ралар қабылданған. Тұрғын үй сатып алу, салу 
үшін немесе ипотекалық тұрғын үй қарыздары 
бойынша бастапқы жарнаның бір бөлігін жабу үшін 
экономикалық ұтқырлық сертификаты тұрғын үй 
құнының 50 пайызы немесе бір отбасына 4,28 млн 
теңгеге дейін мөлшерінде біржолғы өтеусіз және 
қайтарымсыз негізде енгізілді.

Естеріңізге сала кетейік, былтырдан бастап 
пилоттық режимде Қазақстан елшіліктері арқылы 
«бір терезе» қағидаты бойынша қандас мәртебесін 
беру тетігі іске асырылды. Пилоттық жоба шең
берінде елімізге бару, жұмыс орны, тұрғын үй 
беру мүмкіндіктері туралы мәселені шешуге және 
республика аумағына кірмейақ қандас мәртебесін 
алуға болады. Бүгінгі таңда этникалық қазақтардан 
жаңа форматта 9 569 өтініш  қабылданған.

Елiне асығып, туған жерiнiң топырағын иiскеу 
бақытына ие бола алмай жүрген қандастар қан
шама. Олар қай жерде жүрсе де Отанына оралу 
мүмкiндiгiн күтуден еш жалығар емес...

Жандос МАХМҰТҰЛЫ

7 353 этникалық қазақ 
тарихи отанымен табысты

Еліміз тәуелсіздік алғалы әлемде 
тарыдай шашыраған қазақ ұлтын, 
яғни қандастарын өзінің туған 
мекеніне шақырумен әлек. Ол үшін 
түрлі мемлекеттік бағдарламар 
әзірленіп, жүзеге асырылуда. Иә, аз 
ғана халқымен бүгінгідей ұлан-байтақ 
жерді мекен етіп, оны игеру оңай дүние 
емес екені анық. Шүкір, ата-бабамыз 
қалдырған шексіз шұрайлы жерге 
әлемдегі барлық бауырларымызды 
жинасақ та тарлық етпейді. Сондықтан 
болар, ағайынға аңқылдақ қазақ 
жұрты оралмандарға есігін айқара 
ашып, қуана қарсы алуда.


